
2. ՊՐԱԿՏԻԿ ԿՅԱՆՔԻ ՀԱՄԱՐ ԱՆՀՐԱԺԵՇՏ ՎԱՐԺՈՒԹՅՈՒՆՆԵՐ 

        

2.1. ՆԱԽԱԲԱՆ 

Կյանքի առաջին տարիներին երեխան ունենում է շարժման բնական ձգտում: Նա ցանկանում է տակնուվրա անել իր շուրջ 

ամեն բան, որպեսզի ավելի լավ ծանոթանա իրեն շրջապատող առարկաների հետ և կարողանա իմաստավորված կերպով 

օգտագործել այդ ամենը: Նա գտնվում է շարժումների  զարգացման սենզիտիվ` զգայուն փուլում: Սկզբում շարժումներն 

անփույթ են, հաճախ աննպատակ և աններդաշնակ: Այդ իսկ պատճառով դաստիարակության գործընթացին անհրաժեշտ է 

կցել մոտոր ակտիվությանը նպաստող վարժանքներ: Առաջին գործողությունները, որոնք երեխան կյուրացնի, կդառնան 

վերահսկելի` նպատակաուղղված վարժությունների կատարման արդյունքում: Շարժողական համակարգի զարգացումը 

կախված է երեխայի շարժումների անհատական տեմպից:  Հստակ շարժումների ձևավորման համար անհրաժեշտ է 

ստեղծել նախապատրաստական միջավայր` հաշվի առնելով երեխայի շարժողական պահանջմունքները: 

Սարքավորումները, նյութերը, որոնք կկիրառավեն, իրենց մեծությամբ և հարմարավետությամբ պետք է  

համապատասխանեն երեխայի կարողություններին և տարիքին: Նման միջավայրում երեխային հարկավոր է առաջարել 

տարաբնույթ վարժություններ,  որոնք կնպաստեն երեխայի շարժումների կատարելագործմանն ու դրանք կոորդինացնելու 

կարողության զարգացմանը: Վարժությունների համար անհրաժեշտ է ընտրել այնպիսի առարկաներ, որ երեխան հստակ 

հասկանա իր գործունեության նպատակը: Որպեսզի երեխաները բավականություն ստանան իրենց ծավալած 

գործունեությունից, ընտրվել են այնպիսի առաջադրանքներ, ինչպիսիք են` ջուրը մի տարայից մյուսի մեջ լցնելը, մետաղյա 

իրերի մաքրումը, կոշկակապիչներ օգտագործելը և այլն: Մյուս կողմից ահրաժեշտ է ստեղծել համագործակցային 

պայմաններ` խնամել ծաղիկները, մաքրել կոշիկները և այլն: Անահատական աշխատանքները զուգակցվում են խմբային 

աշխատանքների հետ, որոնք երեխան կատարում է այլ երեխաների հետ համատեղ: Որոշ խմբային վարժություններ, 

ինչպես, օրինակ, զրույցները և դերային խաղերը, նպաստում են երեխայի կողմից սոցիալական վարքի ձևերի յուրացմանը, 

որի մեջ մտնում են` ողջույնի, օգնություն ցուցաբերելու, հարգանք ցուցաբերելու, կոնֆլիկտները հարթելու 

կարողությունները և այլն: 

 Մոնտեսսորին ընտրել է պրակտիկ վարժություններ կյանքից: Երեխայի գործունեությանը հետևում են մեծահասակները: 

Հետագայում նրա մոտ ձևավորվում է արժանապատվության և ինքնուրույնության զգացում, քանի որ այժմ կյանքի համար 

կարևոր գործունեության ձևերը  կարողանում է կիրառել ինքնուրույն: Անկախության հետ մեկտեղ զարգանում է 

ինքնավստահությունը: Ամենօրյա պրակտիկ կյանքի համար նախատեսված նյութերը պետք է իրենց չափսերով, գույնով և 

հարմարավետությամբ համապատասխանեն երեխայի պահանջմունքներին և հնարավորություններին:  Երեխաները 

հատկապես շատ են սիրում այն վարժությունները, որոնք հանդպում են  նաև իրենց տանը:  Երեխայի համար նման 

գործունեությունը ինքնանպատակ է դառնում` նա սկսում է մաքրել, քանի որ ցանկանում է` չանկնալելով որևէ ուղիղ 

արդյունք:  Ավելի մեծ տարիքի երեխայի համար արդեն կարող է կարևորվել արդյունքը, քանի որ նա ուշադրություն է 

դարձնում այն հանգամանքին, որ իր շուրջը կարգուկանոն լինի:  Արդյունքը լինում է այն, որ երեխան սկսում է վերահսկել 

իր վարքը և կենտրոնացվածությունը, նույնիսկ ավելի լավ, քան շատ մեծահասակներ: Նրա շարժումները դառնում են ավելի 

հարմոնիկ: Սովորե’ք անցկացնել պարապմունքները և վարժությունները դանդաղ, մանրամասն վերլուծեք դրանք այնպես, 

որպեսզի ձևավորված կառույցը հասկանալի լինի երեխայի համար:  Երեխաները կսովորեն, օրինակ, հանվել և հագնվել: Դա 

բարդ գործընթաց է և դրա իրականացումը հեշտ չէ:  Հենց այդ է պատճառը, որ հանվելու և հագնվելու համար երեխային 

ժամանակ է անհրաժեշտ, այնքան ժամանակ, որպեսզի նա կարողանա դա անել:  Որքան անկախ լինի երեխան 

մեծահասակի օգնությունից, այնքան ավելի շատ ստեղծագործական ուժ կունենա  հասարակության մեջ սեփական վարքը 

կառուցելու համար:  Ընդհանուր առմամբ պրակտիկ կյանքի վարժություններն ընդհանրացնելով` կարելի է ասել հետևյալը` 

 Դրանք օգնում են երեխային գիտակից գործողություններ կատարել 

 Կատարելագործում և ուղղորդում են վարքը 

 Նպաստում են երեխայի` ծնողից կախվածության մակարդակի իջեցմանը, ինքնուրույնության մակարդակի 

բարձրացմանը` նպաստելով սեփական արժանապատվության և ինքնագնահատականի բարձրացմանը: 

 Զարգացնում է պատասխանատվության զգացում  

 Միառժամանակ ձևավորում են  նաև ներքին հոգևոր կառույցները: 



 

2.2 Ջուրը լցնում ենք մի տարայից մյուսի մեջ 

 

Նյութեր- սկուտեղ, թափանցիկ որևէ տարա, որի   վրա   գծեր կլինեն` ջրի քանակությունը 

որոշելու համար և   այլ տարա, որի մեջ կկարողանանք դատարկել ջուրը, նաև կտոր:  

Նպատակը- շարժումների կոորդինացիայի զարգացում, արտաքին միջավայրում 

կողմնորոշվելու կարողության զարգացում: Տարիք-  մոտ երեք տարեկան 

Ինչպես աշխատել նյութի հետ- ջուրը լցված է տարայի մեջ, որևէ կոնկրետ չափաքանակով: 

Ջրով լի տարան և դատարկ տարան իրար կողք են դրված: Շատ կարևոր է, որ ամեն բան իր 

տեղում լինի երեխայի շուրջ: Ուսուցիչը վերցնում է տարան և դատարկում ջուրը մեկից մյուսի մեջ շատ դանդաղ` մինչ մյուս 

տարան կլցվի, այնուհետև դանդաղ դնում է տարան իր տեղը և կտորով մաքրում թափված ջրի կաթիլերը: Այնուհետև նորից 

դատարկում ջուրը նախկին տարայի մեջ:      

Կարևոր է, որ ուսուցիչը վարժությունը դանդաղ կատարի: Այնուհետև ուսուցիչն առաջարկում է, որ երեխան ինքն 

ինքնուրույն կատարի վարժությունը:   

2.3. Կոճակներով  շրջանակներ 

Նյութեր- փայտե  շրջանակներ տարբեր կապիչներով` կոճակներ` փոքր, մեծ, 

թելեր, ժապավեններ, ամրակներ:   

Ժապավենով կատարելու դեպքում երեխային սովորեցնում ենք կապ գցել երկու 

ժապավենները, ճիշտ այնպես, ինչպես նկարում է պատկերված: Սկզբում 

մանկավարժն ինքն է կատարում գործողությունները, այնուհետև առաջարկում 

երեխային անել:  Նույնը կատարում ենք նաև կոճակների դեպքում: Կարևոր է, 

որ հմտությունը ձևավորելուց հետո, երեխային առաջարկենք փորձել սովորածը 

ընկերոջ  և իր սեփական հագուստի վրա:  

2.4. Մետաղի մաքրում 

Նյութեր- սկուտեղ, ափսեները լվալու համար նախատեսված հեղուկ, սպունգ:  

Նպատակը -շարժումների կոորդինացիայի զարգացում, մետաղյա իրեր մաքրելու կարողության ձևավորում:  

Տարիք- մոտ երեք տարեկան: 

Ինչպես աշխատել նյութի հետ- ուսուցիչը երեխայի համար աշխատանքային միջավայր է ստեղծում:  Համատեղ կատարվող 

աշխատանքը կարող է ավելի ոգևորել երեխային: Բոլոր այն առարկաները, որոնք անհրաժեշտ են երեխային, պետք է 

գտնվեն անմիջապես նրա տեսադաշտում: Առաջին հերթին ուսուցիչը երեխային է ուղղում մաքրող միջոցով  լցված փոքրիկ 

տարան, երեխային ցույց է տալիս, թե ինչպես պետք է պտտեցնելով բացի այն և կափարիչը սկուտեղի վրա դնի, այնուհետև 

մի փոքր լցնում է սպունգի վրա, և նորից փակում կափարիչը: Կարևոր է, որ երեխան սովորի ինքնուրույն բացել, փակել 

տարրան, քիչ քանակությամբ հեղուկ լցնել սպունգի վրա: Ուսուցիչը ցույց է տալիս, թե ինչպես պետք է մաքրել  առարկան` 

դանդաղ շարժումներով: Կարելի է երկու սպունգ օգտագործել, մեկը ամբողջությամբ կեղտը մաքրելու համար, մյուսը, 

հետագայում  հեղուկը  առարկայի վրայից մաքրելու համար, սպունգի փոխարեն կարելի է նաև բամբակ օգտագործել:  

Կեղտոտ բամբակն անհրաժեշտ է դնել նախապես պատրաստված տարայի մեջ:   Երեխայի համար հատկապես դժվար է 

լինելու վերցնել ոչ այնքան շատ,  և ոչ այնքան քիչ հեղուկ:  Այս գրծընթացը շարունակվում է այնքան ժամանակ, մինչ 

երեխան կմաքրի բամբակով առարկան և բամբակը չի կեղտոտվի, դա կնշանակի, որ առարկան մաքրվել է:  Վերջում 

ուսուցիչն առաջարկում է  կրկնել նույն վարժությունը այլ առարկայի հետ, և հետևում է, թե ինչպես է երեխան վարժությունը 

կատարում: Երբ վարժությունը կատարված է, ուսուցիչը ցույց է տալիս, թե ինչպես պետք է հավաքել առարկաները:   

Հետագայի համար կարելի է ընտրել ավելի բարդ կառուցվածք ունեցող առարկաներ: Նոր առարկաները կնպաստեն նրան, 

որ երեխան չի կորցնի հետաքրքրությունը գործընթացի նկատմամբ:  



 

2.5.  Ծաղիկների խնամքը 

Նյութեր- դրսից հավաքած ծաղիկներ, փոքրիկ դույլ, աղբը հավաքելու տարա, տարբեր չափսերի ծաղկամաններ, դույլ` աղբի 

համար, մկրատ, կտոր, ջրով լի տարա:   

Նպատակը-պատկերացում ձևավորել ծաղկեփունջի ձևավորման մասին, զարգացնել էսթետիկ զգացմունքներ, 

պատկերացում ձևավորել բույսերի վերաբերյալ, զարգացնել շարժումների կոորդինացիան:  Տարիք- մոտ երեք տարեկան: 

Ինչպես աշխատել նյութի հետ-երեխայի հետ միասին ուսուցիչը պատրաստում է աշխատանքային միջավայր: Դրան պետք է 

հատկացվի ոչ այնքան շատ ժամանակ, որպեսզի երեխան չկորցնի հետաքրքրությունը:  Ուսուցիչը  սեղանին է դնում 

ծաղիկներն ու մյուս անհրաժեշտ իրերն այնպես, որ բոլորը տեսանելի լինեն երեխայի համար: Երեխային խնդրում է ջուր 

լցնել տարայի մեջ այնպես, որ տարան կիսով չափ լցված լինի: Երեխան և ուսուցիչը մի քանի տարբերակներից ընտրում են 

ամենահարմար ծաղկամանը, որից հետո միասին ջուրը լցնում են ծաղկամանի մեջ, եթե ջուր է թափվել, երեխային խնդրում 

ենք, որ կտորով մաքրի: Այնուհետև երեխային ցույց ենք տալիս, թե որքան ջուր ենք լցրել ծաղկամանի մեջ, երեխան պետք է 

պատկերացում կազմի այն մասին, որ ծաղիկներին կոնկրետ քանակությամբ ջուր է անհրաժեշտ:  Վերցնում ենք ծաղիկը, 

հեռացնում ենք ներքևի տերևները, և այդպես անում ենք բոլոր ծաղիների  հետ: Ծաղիկները պետք է շատ լիեն, որպեսզի 

երեխան հնարավորություն ունենք նույնը գործողությունները ուրիշ ծաղկամանի մեջ կրկնելու: Ավարտելուց հետո 

տարածքը երեխան ուսուցչի հետ միասին մաքրում է: Այնուհետև պարբերաբար խնամում են ծաղիկները, փոխում ջուրը և 

այլն:  

2.6. Ուղիղ գծով քայլք 

Նյութեր- 3-4 սանտիմետր լայնությամբ ուղիղ գիծ` էլիպսի տեսքով, որը կարող ենք 

սոսնձով ամրացնել, կամ նկարել հատակին:  Երկարությունը պետք է լինի 4 մետրից 

ոչ պակաս: Ջրով լի շիշ, կամ բաժակ, զանգակ, մոմ, դանդաղ երաժշտություն:  

Նպատակը-շարժումների կոորդինացիա, հավասարակշռության մարզում: 

Տարիքը- 3-6 տարեկան 

Ինչպես աշխատել նյութի հետ- երեխաները նստում են էլիպսի շուրջ: Այնքան հեռու են 

նստում դրանից, որ ոտքերով չդիպչեն:  Պետք է հագած լինեն թեթև ոտնամաններ կամ պարզապես մասիկներ:   Ծանր 

կոշիկները կարող են խանգարել քայլքի ժամանակ:   Ուսուցչը մեկ անգամ քայլում է, որպեսզի երեխաները տեսնեն: 

Այնուհետև հերթով կանչում է երեխաներին և  խնդրում կրկնել  վարժությունը: Եթե որոշ երեխաների մոտ խնդիր է տեսնում, 

կարող է հետագայում փորձել շտկել, կամ   անուղղակի նկատողություն է անում, օրինակ, ասելով` <<փորձում ենք քայլել 

միայն գծի վրայով…>>: Վարժության ժամանակ կարող է հնչել դանդաղ երաժշտություն: Վարժությունը կատարելուց հետո 

երեխաները նստում են իրենց տեղերում: Հաջորդ փուլում փորձում են քայլել ուղիղ գծի վրայով` տարբեր իրեր 

տեղափոխելով` բաժակ, շիշ, վառվող մոմ, կամ զանգ, որը պետք է չհնչի:   Այստեղ հիմնական դժվարությունը 

հավասարակշռության պահպանումն է:   Վարժության ընթացքում երեխան ուշադրություն է դարձնում նաև նրան, թե 

ինչպես են այլ երեխաներ դա անում: Սխալների վերահսկողություն- ջուրը թափվել է, զանգը հնչում է, մոմը հանգել է:  

2.7. Վարժութուն լռության մեջ 

Նյութեր- այս վարժության համար առանձնապես ոչ մի նյութ հարկավոր չէ: 

Վարժության ընթացքում կարող են կիրառվել   կահույքը, սենյակում առկա տարբեր առարկաները:  

Նպատակը- հականալ, թե ինչ է կատարյալ լռությունը, սովորել ինքնակառավարվել, թույլ  ձայներն ընկալել: 

Տարիք- մոտ երեք տարեկան:  

Ինչպես աշխատել նյութի հետ- ուսուցիչն առաջարկում է երեխային հանգիստ նստել և չշարժվել: Նա ասում է 

մոտավորապես հետևյալը` << մենք բոլորս չենք կարողանում խոսել` բերանը փակ է, մենք չենք շարժվում, ձեռքերը 

հանգիստ են>>: Ուսուցիչը սպասում է մինչ բոլորը այդ թում նաև ինքը <<կհանգստանան>>: Քանի որ երեխան արդեն իսկ 

կատարել է նախորդ առաջադրանքները, նա որոշակիորեն կարող է ինքն իրեն տիրապետել: Որոշ ժամանակ անց ուսուցիչը  



 

հերթով կանչում է երեխաներին` ցածր ձայնով տալով նրանց անունը: Երեխան որքան հնարավոր է անձայն կանգնում է  և 

գնում ուսուցչի մոտ: Երեխաների համար չափազանց կարոևոր է, որ իրենց անունով դիմեն:  

Սխալների վերահսկողություն- երեխաներինց ինչ-որ մեկն աղմկում է:  

Լրացուցիչ առաջադրանքներ- երեխաներին առաջրանք է տրվում լռության մեջ ինչ-որ ձայն լսել, այնպիսի ձայն, որին 

նախկինում ուշադրություն չէին դարձրել, օրինակ` ժամանցույցի թկթկոցը, թռչունների ծլվլոցը, անձրևի ձայնը և այլն:   

Վարժությունն արդյունավետ է միայն այն դեպքում, երբ երեխաներն իրենք են ցանկանում մասնակցել:  

2.8. Սոցիալական կյանքին վերաբերվող վարժություն 

 Այս վարժությունը կօգնի երեխային յուրացնել հասարակության մեջ ընդունված վարքի տարբեր ձևերը:  Վարժությունը 

պետք է անցկացվի խմբային տարբերակով: Առաջարկվում է իրականացնել զրույց կամ դերային խաղ կազմակերպել: 

Դերային խաղի դեպքում կարելի է առաջարկել իրավիճակներ` երեխաների կյանքից, օրինակ,  խմբում հյուր է գալիս, դուք 

նրան ինչ-որ բան  եք ցանկանում նվիրել, ցանկանում եք ողջունել: 

Նպատակը- երեխայի ուշադրությունը կետրոնացնել ողջույնի առանձնահատկությունների և դրա ձևերի 

նպատակաուղղված կիրառման վրա:  Տարիքը- մոտ երեք տարեկան:  

Երեխան և ուսուցիչը քննարկում են ողջույնի հնարավոր տարբերակները: 

Ուսուցիչը հարցնում է, թե ողջույնի ինչ ձևեր գիտեն: 

 Կախված օրվա ժամից 

 Նրանից, թե որքան լավ ենք տվյալ մարդուն ճանաչում, օրինակ, եթե մայրիկն է, հայրիկը, քույրիկը, հարևանը… 

 Կախված նրանից, թե որտեղ ենք նրան տեսնում` տանը, փողոցում 

 Ի՞նչ բառեր ենք օգտագործում իրար ողջունելու համար, և ինչ շարժումներ:  

3. Զգայությունների զարգացման համար նախատեսված նյութեր 

3.1. ՆԱԽԱԲԱՆ 

Նյութերն այնպես են  կառուցված, որպեսզի հնարավոր լինի զարգացնել  բոլոր զգայություններն առանձին-առանձին, 

այնպես, ինչպես  հոտառության, համի զգայությունները և այլն:  Այս վարժությունների ընթացքում երեխան նաև սովորում է 

լսել լռությունը և ձայները, տարբերակել առարկաների  քաշը, գույները և ձևը: Այս կերպ երեխան սովորում է հասկանալ 

սեփական հույզերը, ամբողջապես ընկալել աշխարհը:  Հիմնական սկզբունքը հեշտից բարդ սկզբունքն է: Յուրաքանչյուր 

զգայության համար առկա են  դժվարության տարբեր մակարդակներ ունեցող նյութեր:  Յուրաքանչյուր առանձին նյութ, ունի 

որոշակի բարդություն, բայց բոլոր նյութերը միասին փոխկապակցված են և մեկ ամբողջություն են կազմում: Երեխան մի 

նյութով զբաղվում է այնքան ժամանակ, քանի դեռ իրեն բավարարված չի զգա: Որից հետո նոր միայն անցնում է բարդության 

հաջորդ աստիճանին:  Ընդ որում նա հավասարապես կմարզի   մոտորիկան և սենսորիկան:  Առկա են նաև լրացուցիչ 

վարժություններ, որոնք նախատեսված են այն բանի համար, որ երեխան չկորցնի իր հետաքրքրությունը:  Երեխան կսովորի 

պլանավորել, համաձայնեցնել, աշխատել` հաղորդակցվելով, նա կսովորի նպատակաուղղված քայլել անել, տարբեր կերպ 

դրսևորել իրեն:  Բանավոր դասերի հետ կապված պետք է հիշել, որ դրանք տրվում են միայն բանից հետո, երբ երեխան 

արդեն իսկ զբաղվել է նյութերով:  Կարևոր է, որպեսզի երեխան իմանա նյութերի տեղերը, ինքնուրույն բերի դրանք և 

ավարտից հետո ինքնուրույն հավաքի:  

Անհրաժեշտ է որքան հնարավոր է քիչ խոսել, և հնարավորություն տալ, որ երեխան ծանոթանա նյութի հետ` սկզբում 

ուսուցիչը պարզապես ցույց է տալիս իր սեփական օրինակով, իսկ հետո թողնում, որ երեխան ինքնուրույն անի: Եթե 

երեխան օրինակից հետո կատարում է սխալ, ոչ մի դեպքում չի կարելի նրան նախատել դրա համար, հարկավոր է նորից 

կրկնել դասը, այլ ` ավելի հարմար ժամի: Եթե երեխան չի ցանակնում աշխատել , ոչ մի դեպքում պետք  չէ ստիպել, կարելի է 

խրախուսել: Չափազանց կարևոր է առաջին դասը, որի ընթացքում պարզ է դառնում երեխայի ընդհանուր 

զարգացվածությած մակարդակը: Դասը սովորելուց հետո անհրաժեշտ է ամրապնդել սովորածը: Դա տեղի է ունենում 

բանավոր դասերի միջոցով, որոնք ընթանում են հետևյալ փուլերով` առաջին փուլում ուսուցիչը բարձրաձայն ասում է  

առարկայի անունը և ցույց տալիս առարկան, երկրորդ փուլում ուսուցիչը ասում է անունը, երեխան պետք է ցույց տա  



 

առարկան, կամ տա ուսուցչին, կամ դնի սեղանին և այլն: Հանձնարարությունները պետք է տարբեր լինեն, որ երեխան 

չկորցնի հետաքրքրությունը վարժության նկատմամբ: Կրկնությունները պետք է բազմակի անգամներ կրկնվեն, և 

հետաքրքիր լինեն երեխայի համար: Երրորդ մակարդակում ուսուցիչը  ցույց է տալիս առարկան, իսկ երեխան ասում է դրա 

անունը: Արդյունքում պասիվ բառապաշարն ակտիվանում է: Երրորդ մակարդակն ամրապնդում է երկրորդը: 

Վարժությունները կարող են ընդլայնել երեխայի աշխարհընկալումը, իր սովորածը երեխան կկարողանա կիրառել նաև 

առօրյայում:  Կապ կստեղծվի արտաքին և ներքին աշխարհների միջև, ինչի արդյունքում կարթնանա երեխայի <<ես—ը>>:    

3.2. Առարկայի չափսերը տարբերաելու կարողության  

զարգացման համար անհրաժեշտ նյութեր 

3.2.1. Վարդագույն աշտարակ 

Նյութեր- վարդագույն աշտարակը բաղկացած է տաս տարբեր չափսերի  խորանադրներից 

(խորանադերը  փայտից պետք է լինեն և վարդագույն):  Ամենափոքր խորանարդը պետք է 

ունենա 1 սանտիմետր լայնություն, ամենամեծը` 10:  

Ուղիղ նպատակ- <<փոքր>> և <<մեծ>> հասկացությունների տարբերակման կարողության 

ձևավորում։ 

Անուղղակի նպատակ-  մոտորիկայի զարգացում, շարժումների կոորդինացիայի 

զարգացում, առարկաները դասավորելու կարողության ձևավորում: 

Տարիք- մոտ 3 տարեկան: 

Աշխատանքի վայրը-   գորգ, որի վրա լցված են խորանարդերը: Գորգը պետք է իր գույնով տարբերվի նյութի գույնից: 

Ուսուցիչը մի ձեռքով վերցնում է ամենամեծ խորանարդը և դնում այն երեխայի առջև, այնուհետև վերցում է հաջորդ 

խորանարդը` մեծության սկզբունքով և դնում առաջինի վրա:  Փոքր տարիքի երեխաները երկու ձեռքով են բռնում 

խորանարդը: Դա օգնում է նրանց ավելի լավ պատկերացնել առարկայի ձևն ու չափսը:   

Այդպես խորանարդերը դասավորում են իրար վրա՝ ըստ մեծից փոքր սկզբունքի, ստացվում է աշտարակ: Կարող ենք 

վերևից ներքև ձեռքերով փորձել հավասարեցնել աշտարակը: Դրանից հետո երեխան կհասկանա չափսերի փոփոխման 

օրինաչափությունը: Վերջում աշտարակը քանդում ենք, և երեխային խնդրում ինքնուրույն հավաքել: Վարժությունը 

համարում ենք ավարտված, երբ նյութերը իրենց տեղն ենք վերադարձնում:   

Սխալների ուղղում- եթե հերթականությունը սխալ է ստացվել, երեխային կա՛մ հայացքով, կա՛մ ձեռքերով փորձում ենք 

օգնել ուղղել սխալը:  

Հետագա վարժություններ 

 Խորանարդերն անհրաժեշտ է այնպես դնել իրար վրա, որ յուրաքանչյուրի անկյունները հավասար լինեն:  

 Խորանադրերը ուղղահայաց և հորիզոնական տարբերակներով դնում ենք իրար կողք` 10-5-9-4-8-3-7-2-6-1 կամ  10-1-9-

2-8-3-7-4-5-6 հերթականությամբ։ 

 Խորանարդերից մեկը  հանում ենք, որ երեխան պատկերացում կազմի անհամաչափության մասին։ 

 Աշտարակը կառուցում ենք փակ աչքերով։ 

Բանավոր դաս - մեծ, փոքր, ամենամեծ, ամենափոքր, քիչ, շատ հասկացությունների քննարկում: Ուսուցիչն ընտրում է տաս 

խորանարդերից ամենամեծը և ամենափոքրը  և հարցնում է <<Այս երկուսից ո՞րն է ավելի մեծ/ ավելի փոքր>> : 

Ամրապնդելու համար սովորածը, ուսուցիչն անցնում է երկրորդ փուլին` <<Տու’ր ինձ այս երկու խորանարդերից այն, որը 

մեծ է/ փոքր է>> : Երրորդ փուլի ժամանակ երեխայի առջև դնում ենք խորանարդերը և հարցնում` <<Ինչպիսի՞ն է այս 

խորանարդը>> : Հարկավոր է հիշել, որ երեխան կարող է ասել, թե ինչպիսին է այն այն  դեպքում, եթե համեմատության 

հնարավորություն ունենա, այն կարողանա համեմատել այլ խորանադերի հետ: Կարելի է նաև ընդհանրացված հարցեր 

տալ, կոնկրետ այս խորանարդը ո՞ր խորանարդերից է մեծ/ փոքր:  

 



 

3.2.2. Շագանակագույն աստիճան 

Նյութեր - շագանակագույն աստիճանը բաղկացած է տաս փայտե պրիզմաներից, 

որոնց երկարությունը քսան սանտիմետր է, դրանց անկյունային մասերը 

քառակուսիներ են: Անկյունագխերը փոքրանում են տաս 10 մինչև 1 սանտիմետր:   

Ուղիղ նպատակը- հաստ/բարակ հասկացություների յուրացումն է: 

Անուղղակի նպատակը- մոտորիկայի զարգացում, շարժումնրի կոորդինացիա: 

Տարիք- երեք տարեկանին մոտ: 

Ինչպե՞ս աշխատել նյութի հետ 

Աշխատանքի վայրը- գորգ, որի վրա դրված են պրիզմաները: Նյութը պետք է հստակ տարբերվի իր գույնով գորգի գույնից: 

Ուսուցիչը ձեռքով վերցնում է ամենահաստ պրիզման, դնում է այն երեխայի առջև, վերցնում է հաջորդը` ավելի բարակը և 

դնում այն առաջինի առջև այնպես, որ դրանք իրար դիպչեն: Այդպես պրիզմաները դրվում են իրար առջև: Երեխան, դրանք 

երկու ձեռքով շոշափելով, պատկերացում է կազմում դրանց չափսերի վերաբերյալ: Կարելի է մատիկներով վերից վար իջնել 

աստիճանի վրայով: Այնուհետև երեխային խնդրում ենք ինքնուրույն կրկնել վարժությունը: Այսքանով ավարտվում է 

վարժության ընթացքը:   

Սխալների վերահսկողություն- եթե երեխան սխալ է դասավորել, փորձում ենք սխալը ցույց տալ շոշափելու միջոցով: 

Հետագա վարժություններ 

 Աստիճանը կառուցվում է այն նույն սկզբունքով, ինչ նախկինում, սակայն այս դեպքում բարակից գնում ենք դեպի հաստ: 

 Դասավորում ենք պրիզմաները հորիզոնական և ուղղահայաց տարբերակներով:  

 Պրիզմաներից մեկը/ մի քանիսը  հանում ենք երեխան պետք է գուշակի, թե որը որտեղ պետք է լիներ: 

 Պրիզմաներից մեկի տեղը փոխում  ենք` սխալ տեղ դնելով, երեխան պետք է գուշակի, թե որ մասում է խախտված 

հավասարակշռությունը։ 

 Կարող ենք առաջարկել նույնը դասավորել փակ աչքերով։ 

 

Բանավոր դաս 

Ուսուցիչը կրկնում է հասկացությունները` ցույց տաով առարկաները` հաստ, բարակ, ամենահաստ, ամենաբարակ։ 

Կարելի է`  սովորածը տեղափոխել այլ առարկաների միջև համեմատութուն անելու նպատակով, օրինակ, համեմատել 

թերթի և մատիտի հաստությունները և այլն:  

3.2.3. Կարմիր ձողեր 

Նյութ-  10 կարմիր ձող: Ամենակարճ ձողի երկարությունը պետք է լինի 10 

սանտիմետր, յուրաքանչյուր հաջորդը 10 սանտիմետրով երկար: Ամենաերկար 

ձողը`   1 մետր, բոլորի լայնությունը և բարձրությունը՝ 2,5 սմ: 

Ուղիղ նպատակ- երկար/կարճ հասկացությունների տարբերակման կարողության 

ձևավորում։ 

Անուղղակի նպատակ- մոտորիկայի զարգացում, շարժումների կոորդինացիայի 

զարգացում։ Տարիք- մոտ երեք տարեկան։  

Ինչպես աշխատել նյութով - ձողերն անկանոն կերպով դրված են գորգի վրա։ Գորգի գույնը տարբերվում է ձողերի գույնից: 

Ուսուցիչը վերցնում է ամենաերկար ձողը և դնում գորգի ամեավերևում, այնուհետև վերցնում է ավելի կարճ ձող  և դնում 

դրա առջև և այդպես շարունակ: Այնուհետև երեխային խնդրում են նորից կրկնել վարժությունը: 

 

 



 

Հետագա վարժություններ: 

 Երեխային խնդրում ենք դասավորել ձողերն աստիճանների տեսքով: 

 Դասավորել՝ ըստ հակառակ հերթականության՝ կարճից երկար: 

 Դասավորել իրար վրա խաչի տեսքով։ 

 Փակ աչքերով փորձել դասավորել։  

 Հանում ենք շարքից մեկը և սխալ տեղ դնում, երեխային խնդրում ենք, որ ճիշտ տեղադրի։ 

 Ձողերն իրար հետ  համեմատելով՝առաջարկում ենք չափել դրանք։ 

 Եռանկյուն, հնգանկյուն ստանալ` օգտագործելով  ձողերը։  

 Երկար, կարճ հասկացությունները փորձել բացատրել այլ առարկաների օրինակներով:  

 

Բանավոր դաս 

 

Նվիրված է երկար, կարճ, ավելի երկար, ավելի կարճ հասկացությունների յուրացմանը: 

Կարելի է նաև գտնել հավասար երկարություն ունեցող տարբեր առարկաներ շրջապատից, թելեր օգտագործել ` չափելու 

համար: 

3.2.4. Գլխիկներով գլանակներ բլոկերով 

 Նյութ- չորս փայտե 4  բլոկ  և 10  գլխիկներով գլանակ:    

Բլոկ А:  գլանակների  հաջորդականությունը կախված է չափսերից:  Բլոկ В: 

Աստիճանաբար փոքրանում են լայնությունն ու խորությունը Բլոկ  С: Բարձրությունն 

աստիճանաբար նվազում է Блок Д: Բարձրությունը նվազում է, լայնությունն՝ աճում:  

Նպատակը- պատկերացում կազմել չափսերի վերաբերյալ։ 

Անուղղակի նպատակ - մոտորիակայի զարգացում, երեխան սովորում է, ինչպես 

պետք է բռնի մատիտը գրելու ընթացքում։ Տարիք -մոտ երեք տարեկան 

Ընթացքը -ուսուցիչն իր օրինակով ցույց է տալիս, թե ինչպես պետք է դասավորել գլանակները այնուհետև խնդրում 

երեխային կրկնել նույնը:  

Հետագա վարժություններ 

• Գլանակները դրված են երեխայի առջև, երեխան ըստ պատահական հերթականության ընտրում է,  որևէ մեկը և 

փորձում գուշակել, թե որտեղ կարելի է այն դնել։ 

• Առաջադրանքը կատարում է փակ աչքերով։ 

• Գտնում է միանման գլանակները։ 

Լրացուցիչ 

Երեխան գլանակները դնում է թղթի վրա և ուրվագծում դրանք` համեմատելով իրար հետ:  

Բանավոր դաս- քննարկվում է բարձր ցածր, մեծ փոքր, լայն, նեղ հասկացությունների իմաստը:   

Կարող ենք առաջարկել երեխային շրջապատից ընտրել նման ձև ունեցող 

առարկաներ: 

3.2.5 Գունավոր գլանակներ 

Նյութեր -  չորս փայտե արկղ, որոնցից յուրաքանչյուրը պարունակում է  տաս գլանակ: 

Դրանք իրենց չափսերով համապատասխանում են նախորդ վարժության չորս 

բլոկերի գլանակների չափերին: 

Ուղիղ նպատակը- գիտակցել, որ առարկաները կարող են ունենալ նույն ձևը, բայց տարբեր լինել չափսերով:  



 

Անուղղակի նպատակ- սովորեցնել  մոտորիկայի զարգացմանն  ուղղված նպատակաուղղված գործողություններ կատարել, 

կարողանալ դասակարգել առարկաները: Տարիք -4 տարեկանին մոտ: 

Ինչպես աշխատել նյութի հետ- ուսուցիչը բերում է դեղին գլանակներով արկղը: Դատարկում է այն և դնում մի կողմում: 

Դեղին գլանակներն ամենահեշտն են աշխատանքի համար:  Սկսած ամենամեծից` ուսուցիչն ըստ հերթականության 

դասավորում է մյուս բոլոր գլանակակները` մեծից փոքր:  Այնուհետև երեխան ինքն է կրկնում վարժությունը:  

Հետագա վարժություններ 

• Պատրաստել աշտարակ 

• Կատարել վարժությունը փակ աչքերով 

• Ինչ –որ այլ շարք կազմել, այլ սկզբունքների հիման վրա: 

• Գլանակներից օձ ստանալ։ 

3.3. Գույների տարբերակման համար անհրաժեշտ նյութեր 

 3.3.1. Գունավոր քարտեր 

Առաջին արկղը պարունակում է երկուական քարտ` դեղին, կարմիր, և կապույտ 

գույների: Քարտերի եզրերին փայտ է ամրացված 

Ուղիղ նպատակ- տարբեր գույների տարբերակման կարողության զարգացում։ 

Անուղղակի նպատակ- մանր մոտորիկայի զարգացում։ Տարիք -երեք տարեկանին մոտ։ 

Ինչպես աշխատել նյութի հետ - ուսուցիչը հանում է արկղից քարտերը և խառնում դրանք: 

Այնուհետև ընտրում է  երկու` նույն գույնն ունեցող քարտերը և դրանք իրար կողք դնում:  Այս աշխատանքի համար 

անհրաժեշտ է լավ լուսավորություն: Այնուհետև ուսուցիչն ընտրում է հաջորդ զույգ գույներով քարտերը և դրանք 

տեղադրում նախորդի տակ: Քարտերն իրար տակ դնելիս` իրար չեն դիպչում ծայրամասերում տեղադրված փայտերի 

շնորհիվ: 

Հետագա վարժություններ 

• Ուսուցիչը տեղադրում է երեխայի առջև դեղին կարմիր և կապույտ քարտերը: Գույների զույգերը սենյակում տարբեր 

տեղեր է դնում: Այնուհետև երեխային ցույց է տալիս տվյալ գույնի քարտը, երեխան պետք է գտնի դրա զույգը սենյակից: Եվ 

այդպես բոլոր քարտերի հետ աշխատանք է տարվում։ 

Բանավոր դասի ժամանակ ուսուցիչը սովորեցնում է գույները` կարմիր կապույտ, դեղին:  

Լրացուցիչ- երեխային ցույց ենք տալիս քարտի գույնը և խնդրում, որ այդ գույնն ունեցող առարկաներ գտնի սենյակի մեջ: 

Նյութեր- արկղը   պարունակում է երկուական քարտ` դեղին, նարնջագույն, կարմիր, մուգ կարմիր կամ վարդագույն, 

կապույտ, մանուշակագույն, կանաչ, շագանակագույն, սև, սպիտակ և մոխրագույն:  

Ուղիղ նպատակ – ծանոթանալ խառը գույների, ինչպես նաև սև, սպիտակ գույների հետ: 

Անուղղակի նպատակ- մանր մոտորիկայի զարգացում։ 

Տարիք- երեք տարեկանին մոտ։ 

Ինչպես աշխատել նյութի հետ - աշխատում ենք նույն  ձևով, ինչ  նախորդ վարժության ընթացքում։   

Նյութեր  -երրորդ արկղն ունի 9  բաժին: Յուրաքանչյուր բաժին իր մեջ պարունակում է  7 քարտ` նույն գույնի տարբեր 

երանգներով` բացից դեպի մուգ:  Գույները հետևյալն են՝ դեղին, նարնջագույն, կարմիր, վարդագույն, կապույտ, 

մանուշակագույն, կանաչ , շագանակագույն, մոխրագույն:    

 



 

Ուղիղ նպատակ- գույների երանգների ճանաչում և ճիշտ ընտրություն:  

Անուղղակի նպատակ- մանր մոտորիկայի զարգացում։ 

Տարիք -մոտ երեք տարեկան։ 

Ինչպես աշխատել նյութի հետ- ուսուցիչը երեխայի ներկայությամբ ընտրում է նույն գույնի տարբեր երանգները և դրանք ըստ 

երանգների դասավորում իրարից հետո, կախված երեխայի տարիքից կարելի է յոթից ավելի քիչ երանգ վերցնել: Ամեն 

քարտը դնելիս` երեխան համեմատում է երանգները:   

Հետագա վարժություններ 

• Շարքից մի քարտ հանում ենք, երեխան պետք է գուշակի,թե որ գույնն ենք հանել:  

•  Դասակարգել գունային շարքերը 

• Գույներով աշխատելիս՝ երեխան պետք է ասի դրանց անվանումները: 

 

3.4. Ձևի տարբերակման կարողության ձևավորման համար նախատեսված նյութեր`  

երկրաչափական կոմոդ 

Նյութեր-  փայտե տուփ,  որից դուրս են գալիս դարակներ: Առաջին դարակում կա 

6  տարբեր եռանկյուն, երկրորդ դարակում` 6 տարբեր ուղղանկյուններ` տարբեր 

չափսերի, երրորդ դարակում՝  6 տարբեր տեսակի բազմանկյուններ` հինգից տաս 

անկյուն ունեցող, չորրորդ դարակում՝ 5 ֆիգուր, հինգերորդ դարակում 

քառակուսի, որի ներսում պատկերված են  4 կիսաշրջաններ, ձու, էլիպս, 

եռանկյուն: Վեցերորդ դարակը պարունակում է 6  շրջան` տարբեր չափսերի`  10 

սմ-ից  5 սմ: 

Կիրառումը նկարում- Նույնը նաև բիոլոգական արկղի դեպքում: 

3.4.3. Կոնստրուկտիվ եռանկյուններ 

Նյութեր- բաղկացած է հինգ արկղերից, որոնց մեջ կան եռանկյուններ: Առաջին արկղն ունի ուղղանկյան տեսք դրանում կա 

երկու հավասարակողմ եռանկյուն` դեղին գույն, երկու ուղղանկյուն եռանկյուն` դեղին 

և կանաչ, երկու ուղղանկյունաձև եռանկյուններ, որոնց կողմերը հավասար չեն՝  

մոխրագույն, կանաչ և դեղին գույների, մեկ անհավասար կողմերով եռանկյուն կարմիր 

գույն, և մեկ բութանկյուն եռանկյուն կարմիր գույն:  Երկրորդ արկղի մեջ միայն 

երկնագույն եռանկյուններ են երկու հավասարակողմ, երկու ուղղանկյուն եռանկյուն, 

երկու մեծ անհավասար կողմերով և մեկական փոքր:  Եռանկյունաձև արկղում կա 

մոխրագույն անհավասար կողմերով եռանկյուն, չորս հավասարակողմ կարմիր 

եռանկյուն,  երկու ուղղանկյուն եռանկյուն կանաչ գույն և   3 բութանկյուն եռանկյուն 

դեղին գույն:   Մեծ վեցանկյուն արկղը պարունակում է հավասարակողմ եռանկյուն դեղին գույն, վեց բութանկյուն եռանկյուն 

դեղին գույն, երկու բութանկյուն եռանկյուն կարմիր և մոխրագույն գույների:   Փոքր վեցանկյուն արկղն ունի մեծ 

հավասարակողմ դեղին եռանկյուն, վեց անհավասար կողմերով մոխրագույն եռանկյուններ, երկու հավասար կողմերով 

կարմիր, վեց անհավասար կողմերով բութանկյուն եռանկյուններ կարմիր գույնի:  Բոլոր եռանկյունների վրա կա մի քանի սև 

գիծ. Բացի երկնագույններից և եռանկյունաձև արկղի մեծ մոխրագույն եռանկյունից : Բոլոր եռանկյունների հակառակ 

կողմում նկարված է այն արկղը որին դրանք պատկանում են:  

Ուղիղ նպատակ- իմանալ երկրաչափական պատկերների փոխազդեցության մասին, մի երկրաչափական ֆիգուրներից 

ստանալ այլ երկրաչափական ֆիգուրներ: Տարիք- մոտ երեք տարեկան 

Ինչպես աշխատել նյութի հետ- եռանկյունները հանում ենք արկղից, ամեն արկղինն առանձին ինչ-որ տեղ ենք դնում գորգի 

վրա: Ուսուցիչը վերցնում է եռանկյունը և երեխային խնդրում նույն ձևն ունեցող այլ  եռանկյուններ գտնել: Երեխան գտնում 

է նմանը և եթե հնարավոր է դասակարգում է դրանք՝ ըստ գույնի և չափսի:   Այնուհետև ուսուցիչը ցույց է տալիս, թե ինչպես 

պետք է իրար վրա դնել երկու եռակյունները, դրա համար օգտագործում ենք եռանկյունների վրա պատկերված սև գծերը:  



 

Ամեն հաջորդ եռանկյունը դնում ենք նախորդի վրա պատկերված սև գծի վրա: Այդպես տեղադրելով՝ երեխան կարող է 

եռանկյունից ստանալ քառանկյուն: Այնուհետև աշխատում ենք երկրորդ արկղով, երեխան երկրորդ արկղից հանում է 

երկնագույն եռանկյունները, ուսուցիչը խնդրում է, որ երեխան կապույտ եռանկյուններով ծածկի մյուս եռանկյունները, քանի 

որ դրանք չեն բավարարելու բոլորը ծածկելու համար, երեխային խնդրում ենք, որ մեկից վերցնի մյուսի վրա դնի:  

 Հետագա վարժություններ 

• Եռանկյուններից այլ երկրաչափական պատկերներ ստանալ: 

• Նկարում ենք, ներկում, կտրում  նույն ֆիգուրներից:  

• Առանձնացնում ենք նույն գույնն ու ձևն ունեցող ֆիգուրները։ 

• Խաղ` ես տեսնում եմ այն, ինչ դու չես տեսնում, երեխաները շրջում են սենյակում և սկսում խոսել որևէ առարկայի  

մասին՝  այն եռանկյուն է, քառանկյուն է․․․։ Մյուսը փնտրում է այդ առարկան ՝  ըստ նկարագրության:  

Հաջորդ արկղերի հետ աշխատանքի ընթացքում տրվում են նմանատիպ առաջադրանքներ`  բոլոր եռանկյուններից մեկ մեծ 

հավասարակողմ եռանկյուն ստանալ և այլն:  

 

3.5. Նյութերի արտաքին կառուցվածքային հատկանիշների տարբերակման համար նախատեսված նյութեր 

 3.5.1. Ստեղնաշարային տախտակ (գոգավոր-հարթ)  

Նյութ- Տախտակ (24 սմ х 12 սմ), որը բաժանված է երկու հավասար քառակուսիների: 

Քառակուսիներից մեկը լրիվ հարթ է, երկրորդի վրա շուշաթուղթ է: Տախտակ,  (24 սմ х 

12 սմ),  որը բաժանված է ինը հավասար մասերի: Առաջինը հարթ է, երկրորդին 

շուշաթուղթ է ամրացված, նորից հարթ, նորից շուշաթուղթ և այդպես շարունակ:  

Ուղիղ նպատակ- շոշափելիքի   զգայության զարգացում, հատկությունների 

տարբերակման կարողության զարգացում: 

Անուղղակի նպատակ – մանր մոտորիկայի զարգացում։Տարիք- մոտ երեք տարեկան։ 

Ինչպես աշխատել նյութի հետ - ուսուցիչը վերցնում է առաջին տախտակը, ցույց է տալիս, թե ինչպես պետք է մատերով, 

հանգիստ մի մակերեսը շոշափել, ապա անցնել մյուսին: Դա անում է մի քանի անգամ, այնուհետև նույնը կրկնում է երեխան:   

Այնուհետև վերցնում է երկրորդ տախտակը, բայց այս դեպքում շոշափում է մակերեսը միայն ցուցամատով  և միջնամատով, 

քանի որ տարածքը փոքր է:  Որպեսզի բարձրացնենք մատների ծայրերի զգայունակությունը, երեխայի ձեռքերը նախապես 

տաք ջրով լվանում ենք: Անհրաժեշտ է թեթև դիպչել թղթերին՝ ուժեղ սեղմելու փոխարեն:  

Հետագա վարժություններ 

• Սկզբում դիպչում ենք միայն շուշաթղթի հատվածին, հետո միայն հարթին: 

• Ուսուցիչը փակում է աչքերը, դիպչում է մակերեսներին ու ասում, հարթ է, թե՝ ոչ, այնուհետև երեխան է նույնը կրկնում:  

• Խնդրում է երեխային ցույց տալ հարթը, ապա՝ անհարթը: 

• Հարցնում է , երեխայնի, երբ  դիպչում է հարթին ի՞նչ ես զգում և հակառակը:  

• Առաջարկում է սենյակում գտնել այնպիսի առարկաներ, որոնք անհարթ են և հարթ:  

Բանավոր դաս- քննարկում ենք հարթ և ոչ հարթ մակերեսներ հասկացությունները:  

3.5.2. Շոշափելու համար նախատեսված տախտակ` խոշոր, մանր 

Նյութեր- արկղ տաս տախտակներով  (10 սմ х 9 սմ), որի վրա անհարթ մակերեսով 

թուղթ է ամրացրած, հինգ տեսակի, երկուական նույնից:  

Ուղիղ նպատակ- շոշափելիքի զգայության զարգացում, անհարթ մակերևույթվ 

առարկաների հատկությունների յուրացում։  

Անուղղակի նպատակ- մանր մոտորիկայի զարգացումՏարիք- մոտ երեք տարեկան 



  

Ինչպես աշխատել նյութով- ուսուցիչը երկու տախտակներն առանձին դնում է սեղանին, շոշափում է տախտակներից մեկի 

վրա ամրացված ցուցանակներից մեկն,   այնուհետև շոշափելով գտնում է նույնից և դնում իրար կողք: Այնուհետև 

առաջարկում է նույնը կատարել երեխային: Վարժությունը երեխաները բավական արագ են կատարում, քանի որ զույգերը 

տարբերվում են միմյանցից նաև գույներով:  

Բանավոր դաս -սովորում են հետևյալ հասկացությունների մեկնաբանությունները՝ մանր խոշոր, ամենամանր, 

ամենախոշոր: Կարող են հնչել հետևյալ առաջադրանքները` գտիր շրջապատից մի բան, որն ավելի մանր է, կամ որն ավելի 

խոշոր է: 

3.5.3. Կտորներով արկղ 

Նյութեր- արկղում կա մի քանի կտոր, որոնցից  յուրաքանչյուրն ունի իր զույգը: Կտորները 

տարբերվում են իրարից կտորի որակով, գույնով և վրայի նկարով: Երեխայի աչքերը 

փակելու համար կտոր։  

Ուղիղ նպատակ- շոշափելիքի զգայության զարգացում 

Անուղղակի նպատակ- մանր մոտորիկայի զարգացում: Տարիք- մոտ երեք տարեկան 

Ինչպես աշխատել նյութի հետ - ուսուցիչը վերցնում է կտորների մասերն արկղից և դնում սեղանի վրա՝ հերթով ուղղելով 

դրանք: Այնուհետև դնում է երեխայի առջև երկու իրարից խիստ տարբեր կտորեր, հերթով վերցնում է դրանցից 

յուրաքանչյուրը և ցուցամատով և բութ մատով շոշափում դրանք, երեխային առաջարկում է կրկնել նույնը: <<Խառնում>> է 

կտորները, դրանցից մեկը տալիս է երեխային , երեխան պետք է շոշափի և ընտրի նույն կտորից՝ այլ կտորների միջից: 

Այդպես բոլոր զույգերը: Կարելի է կատարել վարժությունը նաև փակ աչքերով:  Դա օգնում է ավելի լավ կենտրոնանալ 

շոշափելիքի զգայության  վրա:  

Բանավոր դաս- անհարթ կտոր, հարթ կտոր, փափուկ, կոպիտ, նուրբ հասկացությունների քննարկում։  

Լրացուցիչ 

• Երեխան ստուգում է, թե ինչ նյութից է կարված իր հագուստը։ 

• Սենյակում առկա մյուս կտորների վերաբերյալ  ևս փորձում է նկարագրություն տալ: 

3.6. Քաշի տարբերակման համար անհրաժեշտ նյութեր 

Նյութեր- երեկ հարկանի արկղում կա երեք ցուցանակ  6 սմ х 6 սմ: Յուրաքանչյուր ցուցանակ պատրաստված է մի տեսակ 

փայտից: Այդ պատճառով դրանք ունեն տարբեր քաշեր և գույն:  

Ուղիղ նպատակ- ծանրության զգայության զարգացում  Տարիք- մոտ երեք տարեկան 

Ինչպես աշխատել նյութով- ուսուցիչը ամենածանրից մի քանի օրինակ վերցնում է և դնում սեղանին և ցույց է տալիս, թե 

ինչպես կարելի է համեմատել ցուցանակները: Ձեռքն առաջ է տանում: Ձեռքը չպետք է հենվի սեղանի վրա: Ցուցանակներից 

մեկը դնում է ձեռքի մատների վրա, և ձեռքը թեթև վեր բարձրացնում, այնուհետև իջեցնում ներքև: Ցուցանակները պետք է 

դանդաղ դնել մատների ծայրերին, այլապես ծանրության զգայությունը կկորի: Այնուհետև երեխան ինքն է երկու ցուցանակ 

վերցնում , դնում մատների ծայրերին և համեմատում: Սկզբում բաց աչքերով, այնուհետև՝ փակ: Ուսուցիչը հարցնում է 

տարբերություն զգա՞ց, թե՞ ոչ, հավասար էին դրանք, թե՞ դրանցից մեկը ծանր էր ավեի: Առաջարկում է երեխային հավասար 

ծանրություն ունեցող բոլոր ցուցանակները միասին դնել: Այդպես շարունակվում է անքան ժամանակ, քանի դեռ բոլոր 

ցուցանակները չեն դասակարգվել:  

Հետագա վարժություններ 

 Վերցնում ենք մի ցուցանակ և այն հերթով համեմատում բոլոր մյուս ցուցանակների հետ: Թեթևները դնում ենք մի 

կողմում, ծանրերը` մյուս: 

 



 

Բանավոր դաս - ծանր, թեթև հասկացությունների քննարկում: Ուսուցիչը վերցնում է երկու ցուցնակները ցույց տալիս և 

ասում` սա ծանր է, սա՝ թեթև: Այնուհետև երեխան է փորձում, պատասխանելով, թե որն է ծանր, որը թեթև: Այնուհետև 

ուսուցիչը թեթևի վրա ևս մեկն է դնում ու հարցնում, իսկ այժմ, ո՞րն է ավելի ծանր: Այս վարժությունները կարելի է անել նաև 

կշեռքի միջոցով:  Երեխան կշեռքի վրա կշռում է առանձին առարկաները և օգտագործելով թեթև/ծանր բառերը՝  

բնութագրում դրանք:  

3.7. Ձայների և աղմուկների տարբերակման համար անհրաժեշտ նյութեր 

3.7.1. Աղմկոտ արկղեր 

Նյութեր- բաղկացած է երկու արկղից, որոնցից յուրաքաչյուրում  վեցական արկղ կա: 

Այդ արկղերն ունեն կարմիր և կապույտ գլխիկներ: Դրանցում տարբեր նյութեր են 

լցված, որոնք տարբեր ձայներ են արձակում:  Կարմիր և կապույտ գլխիկներով ակղերն 

ունեն զույգեր,այսինքն այն ինչ կա կարմիր արկղերից մեկում, նույնից կա նաև կապույտ 

գլխիկով արկղերից մեկում:  

Ուղիղ նպատակը - ձայների ընկալում և տարբերակում։ 

Անուղղակի նպատակ- մոտորիկայի զարգացում, լսողական հիշողության մարզում, երաժշտության ընկալման 

նախապատրաստում: Տարիք- մոտ երեք տարեկան։ 

Ինչպես աշխատել նյութով- նույն խմբին պատկանող արկղերը հանում ենք և դնում սեղանին, ուսուցիչը վերցնում է 

արկղերը, թափահարում` վերև, ներքև ` ականջին մոտ պահելով, այդպես երեխային սովորեցնում են թափահարելու 

տեխնիկան: Կրկնելու ժամանակ երեխան փակում է աչքերը: Այնուհետև ուսուցիչը հանում է նաև մյուս արկղերը: Կապույտ 

գլխիկով արկղերը դնում է մի կողմում, կարմիր գլխիկով արկղերը` մյուս:  Երեխան վերցնում է մե՛կ մի խմբից , մե՛կ մյուս և 

համեմատում իրար հետ: եթե աղմուկները չեն համապատասխանում, որևէ մեկը դնում է և մյուսը վերցում: Վարժությունը 

շարունակվում է նաև մյուս արկղերի հետ, մինչ բոլոր զույգերը կառանձնացվեն:  

Հետագա վարժություններ 

 Ուսուցիչն ինքն է ընտրում մի արկղ, աշակերտը պետք է գտնի դրա զույգը: 

 Աշակերտը բոլոր արկղերը թափահարում, այնուհետև փորձում գտնել զույգերը լսողական հիշողութամբ առանց 

թափահարելու: 

 Ուսուցիչը աշակերտներին մեկական արկղ է տալիս, աշակերտներից մեկը կանգնում է, հերթով մոտենում մյուս 

աշակերտներին, խնդրում է, որ թափահարեն իրենց արկղը և այդպես փորձում է գտնել իր զույգը:  

 Սկզբում երեխան բոլոր արկղերից ընտրում է ամենաաղմկոտը, այնուհետև ամենացածր ձայն ունեցողը: Կարևոր է, որ 

երեխաները անընդհատ համեմատեն արկղերը, առաջադրանքն ավելի լավ հասկանալու համար:  

Երեք քայլանի դաս- ուսուցիչն ասում է՝ 

Առաջին քայլ- տու՛ր ինձ ամենացածր ձայն ունեցող արկղը։ 

Երկրորդ քայլ- տու՛ր ամենաբարձր ձայն ունեցող արկղը։  

Երրորդ քայլ- ուսուցիչը երկու արկղ է տալիս և ասում, որ երեխան առանձնացնի դրանցից ուժեղ և թույլ ձայներ 

ունեցողները:  

Բանավոր դաս- բարձր, ցածր, ավելի բարձր, ավելի ցածր: Ուսուցիչը վերցնում է երկու արկղ  թափահարում և ասում, սրա 

ձայնն ավելի բարձր է , քան սրանը, այնուհետև ևս մեկը` սա ավելի ցածր է, քան սա և այդպես շարունակ, հետո 

առաջարկում է նույնն անել երեխային: 

 

 



 

3.8. Բույրերի տարբերակման համար նախատեսված արկղեր 

 3.8.1. Նյութեր-  երկու արկղ, որոնցից յուրաքանչյուրի մեջ վեցական փոքր արկղեր կան, դրանք լցված են ուժեղ բույր 

ունեցող նյութերով` սուրճ, կակաո, մեխակ, դարչին  և այլն համեմունքներ:  Երկու արկղերի պարունակությունները պետք է 

համընկնեն։ 

Ուղիղ նպատակ- հոտերի տարբերակում 

 

Տարիք- մոտ երեք տարեկան 

Ինչպես աշխատել նյութի հետ- ուսուցիչը հանում է բոլոր արկղերը, բացում կափարիչները և 

դնում իրար կողք: Այնուհետև վերցնում է արկղերից մեկը և ցույց տալիս , թե ինչպես պետք է 

դրանից հոտ քաշել: երեխան կրկնում է ուսուցչի արախը: Այնուհետև ուսուցիչը ամեն արկղից 

մեկ հատ արկղ հանում է և տալիս երեխային, երեխան պետք է հոտ քաշի և ասի, դրանք նույնն 

են, թե ոչ: Եթե ոչ ապա երեխան պետք է մյուս արկղերից հոտ քաշելով գտնի այդ նույն արկղի 

պարունակությունը:  

Հետագա վարժություններ   

 Երեխան կարող է նույնը անել փակ աչքերով 

 Արկղերը տարբեր սեղանների վրա ենք դնում , սեղաններն իրարից հեռու են, երեխան հոտ է քաշում մի սեղանի վրա 

դրվածից, այնուհետև գնում է մյուս սեղանի մոտ և փորձում հոտառական հիշողությամբ գտնել նախորդի զույգը:   

Լրացուցիչ 

 Զբոսանքների ժամանակ փորձել որոշել, թե որ ծաղիկներից է հոտ գալիս, որոնցից՝ ոչ 

 Թարմ վիճակում ծանոթանալ այն բույսերի հետ, որոնից հոտ էին քաշել չորացրած վիճակում 

 Չորացնել բույսերը 

 Թեյ պատրաստել 

3.9.1. Համային տարաներ 

Նյութ- ութ տարա, ութ պիպետկա, փոքր գդալ:  Պատրաստում ենք չորս լուծույթ` շաքարավազով` քաղցր, աղով` աղի, 

լիմոնով ` թթու և դառը:  

Ուղիղ նպատակ- համային ընկալման տարբերակվածություն 

Տարիք - չորսին մոտ 

Ինչպես աշխատել նյութով - երեխայի ներկայությամբ ուսուցիչը պատրաստում է  չորս լուծույթներ` քաղցր, աղի, դառը, 

թթու: Ամեն երկու տարաները լցնում է նույն նյութով, վերցնում է պիպետկան և ցույց տալիս, թե ինչպես է պետք 

պիպետկայով վերցնել մի քանի կաթիլ տարայից և կաթեցնել գդալի մեջ: Երեխան փորձում է, և ասում ինչ համ է: Այնուհետև 

երեխան ինքն է փորձում կատարել նույն գործողությունը։ Այնուհետև փորձում է գտնել զույգերը: 

Լրացուցիչ հանձնարարություն 

Դասակարգել ծանոթ համերը, հացերի, մրգերի տարբեր տեսակներ փորձել  և նկարագրել համը։ 

 


